ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը․
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2021 թվականի բյուջեով հատկացված միջոցներից վերաբաշխել 22,565․8 հազար դրամ գումար՝ բյուջետային ծախսերի տնտեսագիտական դասակարգման Կապիտալ դրամաշնորհներ պետական և համայնքային ոչ առևտրային կազմակերպություններին հոդվածով՝ Երևանի քաղաքապետարանի ենթակայությամբ գործող «Երևանի Վարդգես Պետրոսյանի անվան թիվ 51 հիմնական դպրոց» ՊՈԱԿ-ի նորակառույց շենքի գույքով ապահովման նպատակով:
ՀՀ կառավարության և Ասիական զարգացման բանկի կողմից իրականացվող «Սեյսմիկ անվտանգության բարելավման» ծրագրի շրջանակներում նյալ դպրոցի համար կառուցվել է նոր շենք, որը շահագործման է հանձնվելու մինչև 2021-2022թթ. ուսումնական տարվա մեկնարկը: Հիշյալ ծրագրի շրջանակներում համապատասխան վարկային համաձայնագրով կառուցվող դպրոցների համար գույքի ձեռք բերում նախատեսված չէ:
Ներկայացվող Նախագծով առաջարկվում է Երևանի թիվ 51 հիմնական դպրոցի տրամադրել կապիտալ դրամաշնորհ՝ անհրաժեշտ դպրոցական գույքի ձեռքբերման համար:

Ընթացիկ իրավիճակը և խնդիրները.
ՀՀ կառավարության և Ասիական զարգացման բանկի կողմից իրականացվող «Սեյսմիկ անվտանգության բարելավման» ծրագրի շրջանակներում Երևանի թիվ 51 հիմնական դպրոցի համար կառուցվել է նոր շենք: Նորակառույց շենքում առկա են կրթական ժամանակակից նորմերին համապատասխանող դասասենյակներ, որոնք նախկինում չեն եղել, իսկ ներկայումս օգտագործվող գույքը հնամաշ է, քանակային և որակային առումով չի համապատասխանում առկա պայմաններին և ժամանակակից պահանջներին:
Համապատասխան գույքի ձեռքբերման նպատակով՝ դպրոցի կողմից կազմակերպվել է գնման մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան (պայմանով մրցույթ) և կնքվել են գնման պայմանագրերը /կցվում են/:
Միաժամանկ, Երևանի քաղաքապետարանի և դպրոցի միջև 2021թ. կնքված սուբսիդիայի պայմանագրի շրջանակներում տարրական ընդհանուր կրթություն իրականացնելու համար հատկացված գումարից տնտեսվել է մոտ 25 մլն գումար, որը բավարար է անհրաժեշտ գույքի ձեռքբերման համար: Հաշվի առնելով, որ ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման» կարգի 3-րդ կետով արգելվում է սուբսիդիայով հատկացված գումարն ուղղել կապիտալ ակտիվների ձեռքբերմանը, Նախագծով առաջարկվում է սուբսիդիայից տնտեսված միջոցները ՀՀ 2021թ. պետական բյուջեի 1146 ծրագրի 11001 միջոցառումից նվազեցնել և դպրոցին հատկացնել կապիտալ դրամաշնորհի ձևով: Նվազեցվող գումարի հետագայում վերականգնման անհրաժեշտությունը բացակայում է:


Կարգավորման նպատակը և բնույթը.
Որոշման նախագծի ընդունմամբ «Երևանի Վարդգես Պետրոսյանի անվան թիվ 51 հիմնական դպրոց» ՊՈԱԿ-ի նորակառույց շենքը կապահովվի առկա պայմաններին և ժամանակակից պահանջներին համապատասխանող գույքով:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության և Երևանի քաղաքապետարանի մասնագետները:

Իրավական ակտի կիրարկման դեպքում ակնկալվող արդյունքը.
Երևանի Վարդգես Պետրոսյանի անվան թիվ 51 հիմնական դպրոցում կրթական ժամանակակից նորմերին համապատասխանող պայմանների ապահովում:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:







